
Тақриз
ба автореферати диссертатсияи Салимзода Юсуф Баҳриддин дар мавзуи 
“Рақамикунонй ва таъсири он ба ҷомеа: таҳлили иҷтимой-фалсафй” 
барои дарёфти дараҷаи илмии доктори фалсафа РЬБ, доктор аз рӯйи 
ихтисоси 6Б020Ю0 -  Фалсафа (6Б020Ю6 -  Фалсафаи иҷтимой).

Автореферати диссертатсияи Салимзода Юсуф ба баррасии яке аз 
масъалаҳои мубрами ҷомеаи муосир -  равандҳои рақамикунонӣ ва 
нақши онҳо дар таҳаввули муносибатҳои иҷтимоӣ бахшида шудааст. 
Дар шароити рушди босуръати технологияҳои иттилоотиву 
коммуникатсионӣ ва ташаккули ҷомеаи рақамй омӯзиши паҳлуҳои 
иҷтимоӣ ва фалсафии ин раванд аҳамияти махсус дорад. Таҳқиқоти 
пешниҳодшуда ба муайян намудани хусусиятҳо, имкониятҳо ва 
паёмадҳои рақамикунонй дар ҳаёти ҷомеа равона гардида, аз нигоҳи 
илмй ва амалй муҳим арзёбй мегардад. Дар шароити рушди ҷомеаи 
иттилоотй ва густариши технологияҳои рақамӣ, рақамикунонӣ ба яке аз 
омилҳои муҳими пешрафти иқтисодй, иҷтимой ва идоракуиии давлатй 
табдил ёфтааст.

Ҷумҳурии Тоҷикистон низ дар доираи татбиқи стратегияҳои рушди 
миллй ба ҷорй намудани технологияҳои рақамй ва такмили низоми 
идоракунии электронй таваҷҷуҳи махсус зоҳир намудааст. Аз ин рӯ, 
омӯзиши паҳлуҳои иҷтимоӣ ва фалсафии рақамикунонй аҳамияти 
муҳими назариявӣ ва амалй дорад. Дар автореферат ҳадаф, вазифаҳо ва 
заминаҳои методологии таҳқиқот ба таври мантиқй ва илмй асоснок 
гардидааст. Муаллиф зимни баррасии масъалаҳои иҷтимой-фалсафии 
рақамикунонй аз маҷмӯи усулҳои таҳқиқоти фалсафй, иҷтимой ва 
байнисоҳавй самаранок истифода намуда, моҳият ва хусусиятҳои 
таъсири технологияҳои рақамиро ба равандҳои иҷтимой ошкор 
кардааст. Таҳлили муҳтавои автореферат нишон медиҳад, ки муаллиф 
раванди рақамикунониро ҳамчун падидаи бисёрҷанбаи иҷтимой- 
фалсафй мавриди омӯзиш қарор додааст.

Муаллиф асоснок менамояд, ки густариши босуръати технологияҳои 
рақамй ва воридшавии онҳо ба соҳаҳои гуногуни ҳаёти ҷамъиятӣ 
зарурати омӯзиши амиқи паҳлуҳои назариявй ва амалии ин равандро ба 
миён овардааст. Аз ин рӯ, мубрамият ва аҳамияти илмии мавзӯи 
таҳқиқот беасос набуда, ба талаботи рушди ҷомеаи муосир равона



шудааст. Масъалаи мавриди таҳқиқ аз дидгоҳҳои гуногуни иҷтимоӣ, 
фалсафй ва фарҳангй таҳлил гардида, барои дарки ҳамаҷонибаи моҳияти 
ҷомеаи рақамӣ заминаи мусоид фароҳам меорад.

Муаллиф дар муқаддимаи автореферат мубрамияти мавзӯъро 
асоснок намуда, Интернетро ҳамчун фазои нави иҷтимоии ҷаҳонй арзёбй 
мекунад, ки ба равандҳои асосии ҳаёти ҷомеаи муосир таъсири амиқ 
мерасонад. Инчунин дараҷаи омӯзиши масъала бо истинод ба корҳои 
муҳаққиқони ватанию хориҷй муайян гардида, камбудиҳо ва холигиҳои 
мавҷуда дар таҳқиқоти илмй мушаххас карда шудаанд. Мақсад ва 
вазифаҳои таҳқиқот ба таври равшан баён гардида, ба омӯзиши 
ҳамаҷонибаи ҷанбаҳои иҷтимой-фалсафии рақамикунонй ва таъсири он 
ба ҷомеа равона шудаанд

Маълум гардид, ки кори диссертатсиони аз муқаддима, се боб, 
шаш зербоб ва хулоса иборат мебошад, ки он имконияти баррасии 
системавй ва ҳамаҷонибаи мавзуи таҳқиқро фароҳам меорад.

Навгонии илмии таҳқиқот дар он ифода меёбад, ки бори аввал 
ҷанбаҳои гуногуни рақамикунонй ва таъсири иҷтимоии он ба ҷомеа дар 
шакли системавй мавриди таҳлил қарор гирифта, муаллиф тавонистааст 
робитаи мутақобилаи унсурҳои асосии раванди рақамикунониро, аз 
ҷумла интернет, шабакаҳои иҷтимой ва ҳукумати электронй, паёмадҳои 
мусбат ва манфии ин падидаи навбатиро дар шароити Тоҷикистон 
нишон диҳад.

Дар боби якум, ки «Асосҳои назариявй-методологии омӯзиши 
масоили рақамикунонй» унвон дошта, аз ду зербоб иборат мебошад, ин 
қисмат асосан ба таҳкими заминаҳои назариявӣ ва методологии таҳқиқи 
рақамикунонй таваҷҷуҳ зоҳир намудааст. Дар ин боб рақамикунонй 
ҳамчун объекти омӯзиши илмҳои иҷтимоӣ ва интернет ҳамчун омили 
муҳими тағйирдиҳандаи муносибатҳои иҷтимой дар ҷомеаи муосир 
мавриди таҳлили илмй қарор гирифтаанд.

Боби дуюм «Рақамикунонй ҳамчун омили рушди ҷомеаҳои муосир» 
унвон дошта, аз ду зербоб иборат мебошад. Дар ин боб ба масъалаи 
рақамикунонй ва таъсири он ба равандҳои иҷтимоии муосир таваҷҷуҳи 
хосса зоҳир гардидааст. Масъалаҳои калидии боб, аз ҷумла ташаккули 
ҷомеаи шабакавй ҳамчун натиҷаи ниҳоии раванди рақамикунонй, 
баррасии он дар доираи консепсияҳои муосири фалсафӣ-иҷтимой ва



нақши технологияҳои иттилоотӣ-иртиботӣ дар рушди рақамикунонии 
ҷомеа мавриди таҳлили илмӣ қарор гирифтаанд.

Боби сеюм «Рақамикунонӣ модели инноватсионии идоракунӣ дар 
ҷомеаи муосири Тоҷикистон» номгузорӣ шуда, аз ду зербоб иборат 
мебошад. Дар ин боб масъалаҳои вобаста ба рақамикунонӣ ҳамчун 
самти афзалиятноки татбиқи ҳукумати электронӣ дар Ҷумҳурии 
Тоҷикистон ва нақши он дар таҳкими амнияти иттилоотии кишвар 
мавриди таҳлили илмй қарор гирифтаанд.

Хулосаи диссертатсия дар ҳафт банд пешниҳод гардида, мазмун ва 
муҳтавои асосии таҳқиқотро пурра инъикос менамояд. Тавсияҳо оид ба 
истифодаи амалии натиҷаҳои илмӣ дар шакли алоҳида баён шуда, 
татбиқи онҳо дар раванди рақамикунонй ва таҳкими амнияти 
иттилоотии миллй аҳамияти назарӣ ва амалӣ дорад. Ҳамчунин, нусхаи 
русии автореферат бо матни аслй мутобиқати пурра дошта, фишурдаҳои 
он бо се забон дар ҳамоҳангй пешниҳод гардидаанд.

Дар маҷмуъ, автореферати диссертатсияи Салимзода Юсуф 
Баҳриддин, ки ба мавзӯи «Рақамикунонй ва таъсири он ба ҷомеа: 
таҳлили иҷтимоӣ-фалсафй» бахшида шуда, барои дарёфти дараҷаи 
илмии доктори фалсафа (РЮ ), аз рӯйи ихтисоси 6Э020100 -  Фалсафа 
(60020106 -  Фалсафаи иҷтимой) пешниҳод гардидааст. Ва аз ҷиҳати 
мазмун, сохтор ва сатҳи таҳқиқоти илмӣ арзиши мусбат дошта, 
метавонад ҳамчун таҳқиқоти сазовор арзёбй гардад

Бо вуҷуди арзиши баланди илмии таҳқиқот, дар автореферат баъзе 
нуктаҳои ҷузъии дорои хусусияти техникй ва тавсиявй ба мушоҳида 
мерасанд, ки ба сохтори ифода, тарзи баён ва якхелагии услуби илмй 
алоқаманд мебошанд. Бо вуҷуди ии, чунин камбудиҳои ҷузъй ба сатҳи 
умумии илмии таҳқиқот таъсири ҷиддй намерасонанд ва арзиши умумии 
онро коҳиш намедиҳанд.

1. Дар автореферат дар баъзе мавридҳо тавзеҳи муфассалтари 
мисолҳои амалй метавонист мазмунро боз ҳам равшантар ва фаҳмотар 
гардонад, зеро овардани мисолҳои мушаххас ба беҳтар дарк намудани 
паҳлуҳои амалии масъала ва тақвияти робитаи назария бо амалия 
мусоидат менамояд.



2. Дар таҳқиқоти минбаъда тавсия дода мешавад, ки таъсири 
рақамикунонӣ ба соҳаҳои гуногуни иҷтимоӣ, аз ҷумла маориф, иқтисод 
ва фарҳанг, боз ҳам амиқтар омӯхта шавад ва паҳлуҳои амалии он дар 
ҷомеа бештар баррасй гарданд.

Мулоҳизаҳои зикршуда хусусияти ҷузъӣ дошта, арзиши илмӣ 
таҳқиқотро коҳиш намедиҳанд, балки баръакс аҳамияти онро тақвият 
медиҳанд. Натиҷаҳои бадастомада метавонанд дар амалия, аз ҷумла дар 
раванди рақамикунонӣ, такмили ҳукумати электронӣ ва таҳкими 
амнияти иттилоотй, мавриди истифода қарор гиранд.

Мавзӯи диссертатсияи Салимзода Юсуф Баҳриддин «Рақамикунонӣ 
ва таъсири он ба ҷомеа: таҳлили иҷтимоӣ-фалсафй» дар сатҳи зарурии 
илмй таҳия гардида, ба талаботи «Тартиби додани дараҷаҳои илмй», ки 
бо Қарори Ҳукумати Ҷумҳурии Тоҷикистон аз 30 июни соли 2021, №267 
тасдиқ шудааст, ҷавобгӯ мебошад. Дар асоси натиҷаҳои таҳқиқот, 
муаллиф сазовори дарёфти дараҷаи илмии доктори фалсафа (РЬЭ), 
доктор аз рӯйи ихтисоси 6Б020Ю0 -  Фалсафа (60020106 -  Фалсафаи 
иҷтимой) дониста мешавад.

